
31. oktober fingu Ingibjørg Kristiansen og Sigurd Joensen, 
Tórshavn, eina dóttur. Hon vigaði 3900 gr og var 51 cm 
long.

Føðingar

Tann 14. oktober fingu Tummas og Katrin Maria, Hvalba,
hendan fitta lítlabeiggjan, sum vigaði 3400 gr og var
54 cm langur.

Hetta vikuskiftið 
fara tvey old girls-
lið hjá B36 til 
kapping í Íslandi

Tað er ikki bara A-landsliðið 
hjá monnum, sum skal uttan
lands at kappast í hesum 
døgum. Um vikuskiftið 
fara nevniliga tvey old 
girls-lið hjá B36 at kappast í 
kappingini Würth Iceland í 

Grafarvogi, Íslandi.
B36-liðið endaði í føroysku 

kappingini í ár á 2. plássi 
aftanfyri Víking. Tríggir 
leikarar koma við úr Suður
oynni fyri at tað skal eydnast 
at fáa mannað tvey lið.

Tær úr B36 siga, at tær 
hava tosað leingi um at fara, 
og at tær ætla sær at vinna 
kappingina.

Vit fara at frætta nærri, 
hvussu gekst teimum.

albinus@sosialurin.fo

kjak

framhald

til mín á Facebook, at hon 
tekur frástøðu frá mær, tí 
eg onki vil vita av krist in­
dóm in um ella Jesusi, men 
held ur velji at ganga ørindi 
fyri fan an. Hon segði, at eg 
mátti velja antin tað góða 
ella tað ónda. Ongantíð fyrr 

hevði eg samskift við hesa 
kvinnu. Eg veit mær als 
ikki at hava gjørt henni ella 
henn ara ónáð ir. Eg greiddi 
henni frá, at eg trúgvi líka 
lítið á fanan sum á Guð, og 
at gudloysingar flest, hó­
ast vantandi gudstrúgv, 
eru góð menniskju. Har­
um framt skrivaði eg, at um 

hon veruliga helt allar gud­
loys ing ar vera óndar, mundi 
tað vera hon, sum valdi tað 
ónda. Tá frábað hon sær, at 
eg skrivaði aftur til hana, tí 
hon toldi ikki ágang. 

Góðu, kristnu fólk í Før­
oy um: At gudloysingar telj­
ast millum føroyingar, er 
ikki ágangur ímóti tykkum. 

Tvørt ur ímóti er tykkara for­
dóms fullu ákærur um ónd­
skap ágangur ímóti okkum.

Tað er ov galið, at frið ar­
hug að ir gudloysingar bert 
kunnu kenna seg tryggar í 
Før oy um, um vit megna ikki 
at taka í álvara alla ta út­
spill ing, sum føroysk kristin 
áhaldandi spjaða um okkum. 

Oddvør Johansen

Framman fyri mær liggja tvey 
áhugaverd hug skots kata  log 
um nýggja miðbý ar   ætl an í 
Tórs havnar býi. Ann að er 
tann vinn andi verk  ætl an in 
hjá Zeta Archi  tects, og hitt er 
bóklingurin hjá Hans Mort­
en sen “Havnin inn an fyri 
Stóragarð” við arki  tekt  un  um 
Gunn ar Hoy  dal, Mette Skjold 
og Ósbjørn Ja cob sen.

Tað er sera hugaligt, at 
okk  ara arkitektar spenna seg 
út og droyma um at fríðka 
høv  uðstaðin. Sjálv havi eg 
ikki professionella vitan um 
evn ið, men tá ið verkætlanir 
verða lagdar út til hoyringar 
hjá borgarunum, vági eg 
mær at stinga nøsina fram.

Báðar hesar byggi list ar­
ligu ætlanirnar vilja bjarga 
Havn ini. Tær hava hugsjónir, 
og tær gera nakað við tað.

Beinanvegin sum okkurt 
skal broytast á einum stað, 
er tað næstan ein natúrlóg 
at gall róp og mótmæli verða. 

Hesi byggja fyri tað mesta á 
kensl ur. Vit føla hettar ella 
hatt ar: nú fara “teir” at knúsa 
okk ara góðu gomlu Havn, 
og vit finna okkum ikki í tí. 
Nost al giin blomstrar. Serliga 
eru tað føroyskir útisetar, ið 
mót mæla. Tað gjørdi eg eis ini 
sjálv, tá eg var útiseti.

Men tá ið tú dag og dag­
liga válar inni í hesum eldra 
part inum av býnum í góðum 
sum í ringum veðri, fært tú 
eyga á mangt, sum kundi ver­
ið broytt til tað betra.

Eina ferð læt ein kendur 
arki tekt ur hesi orð falla í eini 
útvarpssending: Høvuðs gøt­
an í Tórshavn er full í smáum 
høsn ar húsum. Eg mátti geva 
honum rætt. Fleiri “høsn ar­
hús” eru, og tí er tað gott, at 
nýggir modernaðir bygning ar 
verða reistir. Teir eru snøgg ir, 
ikki ov høgir ella “kald ir” og tú 
sært, at fólk gera sær ómak. 

Tað stóra spøkilsið í bý­
num tykist vera Steinatún, 
so lat okkum byrja við tí.

Stórt sprongt grót er 
lað að fram við bakkanum, 
og eg haldi, at saman við tí 
vøkru høgu grótgrundini í 
Til hald in um, verður her ov 
nógv grót tilsamans. Hetta 
gev ur eina haldbæra men 
trista fasadu. Í Steinatúni 
er eis ini ein kiosk við ong­
um inni haldi. Hon er eitt 
krok ing ar stað millum æl­

ini, og í nándini eru fleiri 
“høsn ar hús”. Aftanfyri buss­
steðgiplássið við Bank Nor­
dik, har fleiri túsund før oy­
ing ar hvønn dag standa og 
bíða, ( hetta er býarinnar 
buss terminalur) er ein mal­
plaser að koyribreyt við 
park er ingsblindtarmi – ein 
deyðsfella. Gjøgnum Steina­
tún koyra túsundtals bil ar, 
buss ar, tangabilar og trail ar­
ar allan dagin, og her savnast 
skúla  børn, arbeiðsfólk, heim­
leys og eldri í hópatali. 

Hetta karakterleysa onga­
manna landið átti at verið 
eitt fjálgt stað við vakrari 
ljós set ing.

Einki undarligt er í, at 
okk  ara arkitektar blaka seg 
yvir hetta túnið og royna 
at gera nakað nýtt, vakurt 
og slóð brótandi. Teir koyra 
ki osk  ina burtur, nógv trø 
verða plantað, grótlaðingin 
er mink að ella burtur, og 
ný  mót  ans lættir bygningar 
reist ir á staðnum. Vit kunnu 
al tíð kjakast, um hetta eru 
kass ar ella ei, høsnarhús eru 
tað so ikki.

Í fyrstu atløgu helt eg 
mynd ina hjá Zeta Architects 
av tí nýggja Steinatúni vera 
eitt sindur kaldliga, men vit 
at hyggja gjøllari, sæst ein 
góð ætlan, sum kanska er 
betri enn tann í “Havnin inn­
an fyri Stóragarð”. Spurn­

ing urin er, hvat gera vit? 
El­ljósið hevur alt at siga. 
Tilfarið og liturin á koyri­
breyt ini eisini. At lata nið asta 
part in av Bank Nordik upp 
móti Steinatúni – kanska 
sum eina upplýsta ark adu 
ljóð ar spennandi.

Ein fylking á Facebook við 
navn inum “ Bjargið Havnini” 
stúr ir fyri, at býurin við 
nýggju ætlanini verður full­
ur av køssum. Fylkingin vil 
var  veita søgulig hús, og tað 
er gott. Spurningurin er, hvat 
vit meta vera søgu ligt, tí alt 
hevur eina søgu. Ikki eitt ilt 
orð um “høsn ar hús” ann ars, 
tí verða tey mál að í bjørtum 
lit u m og hild in við líka, 
kunnu tey ger ast eitt origi­
n alt lítið sjarmu trøll mill um 
nú tíð ar risar. Kioskin hjá 
Astu er eitt sovorðið sjarmu­
trøll. Hon eigur at verða 
varð veitt, reno ver að og nú­
tím  ans gjørd við bjálv ing og 
varma.

Reyði parkeringskjallarin 
í Tórsgøtu er ein sera fyndug 
ætl an. Sama er staðið, har 
gamla Perlan var. Og skulu 
vit ikki eina ferð fyri allar 
gev ast at gráta krokodillutár 
um hetta yvirvaksna “høsn­
ar hús ið”, gomlu Perluna, 
sum sjálvur eigarin, William 
Heine sen, helt vera ein mis­
háttan skapning?

Eg skilji ikki ætlanina við 

tí høga nakna húsa skjøldr­
inum beint við Gr. Kamb­
ans gøtu í Vágsbotni. Hvat er 
ætl an in við hesum húsinum, 
sum hevur ov nógvar deyðar 
flat ur og kanska fer at 
skugga fyri sólini?

Ein opin Havnará er tann 
rom ant iski dreymurin hjá 
nógv um. Mín spurningur er: 
hvar skulu tær stóru manna­
múgv ur nar á Vaglinum vera, 
um áin er opin, har sum 
damm urin var?

“Havnin innan fyri Stóra­
garð” hevur eina sera lokk­
andi mynd av eini opn ari 
Havnará og opnum Amt­
mans garði. Um henda ætl­
an in letur seg gera, vildi tað 
ver ið ein fongur og eitt prýði 
fyri býin.

Kortini mugu vit hava 
í huga, at á landssynningi 
ligg ur hann tráur niðan eftir 
Áar vegnum, so ivingarsamt 
er, um tað er skilagott at 
taka hús burtur oman móti 
Konga brúnni.

Uppskot er um eina 
“spanska trappu” í Mylnu­
gøtu, har sólin stavar seinra­
partar. Flott hugskot. ( Í 
okkara gleðisrúsi um trapp­
ur, mugu atlit takast til tey, 
ið ikki brúka trappur.)

Ein brúgv á Vestaru vág 
er sera vakurt. Hvat siga 
báta eigararnir?

Stórar og eg haldi vakrar 

ætl anir eru út eftir Eystaru 
bryggju. 

Um Vaglið. Er tað nóg mik­
ið at planta nógv trø og hava 
kafé á sólsíðuni, til at hetta 
verður eitt hugnaligt fólks ins 
stað, sum ikki einans ger bil­
ar nar lukkuligar, men eis ini 
er fyri menniskju? Her kann 
ljós set an og vøkur gøtu   álegg­
ing eisini gera und ur verk.

Nógvar ætlanir hava ver­
ið um Skálatrøð, og nú frættu 
vit, at Tjóðpallurin verð ur 
staðsettur her. Stór byggi­
list arlig krøv eiga at verða 
sett til bygging á hesum stað, 
sum er eitt av andlitum bý ar­
ins.

Vestara bryggja er eitt 
eldo rado av møguleikum. 
Øk ið, ið er 8­ 10 ferðir so 
stórt sum Skálatrøð, heldur 
í løtuni líkasum ondini, tí 
møgu leikarnir er so mangir.

“Havnin innan fyri Stóra­
garð” vísir á ikki færri enn 7 
ym isk ar spennandi møgu­
leik ar.

Ein spurningur, vit eiga 
at seta okkum er: hvørjum 
skal Tórshavnar býur liva av 
í framtíðini. Tástani fáa vit 
rætti liga raðfest.

Eg haldi, at øll tey fram­
sýndu arki tekta upp skot ini 
hava nakað gott í sær, og tey 
ráð andi kunnu so pilka tað 
besta burturúr, og so er at 
seta í gongd.

Høsnarhús og kassar
kjak

Old girls til kapping uttanlands

Old girls hjá B36.

Í bólkinum hjá 
old girls eru tvey 
føroysk lið, tvey 
úr Íslandi, eitt 
úr Grønlandi 
og eitt úr USA.


